
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԴԵԿՏԵՄԲԵՐԻ 13-Ի № 2098-Ն ԵՎ 2003 ԹՎԱԿԱՆԻ ՀՈՒՆՎԱՐԻ 30-Ի № 122-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը

	«Մաքսային ծառայության մասին» 2002 թվականի հուլիսի 3-ի ՀՕ-402-Ն օրենքի 16-րդ հոդվածի 2-րդ մասով սահմանված է եղել, որ մաքսային ծառայողի վերապատրաստման անցկացման կարգը և պայմանները սահմանում է Հայաստանի Հանրապետության կառավարությունը: «Հարկային ծառայության մասին» 2002 թվականի հուլիսի 3-ի ՀՕ-407-Ն օրենքի 21-րդ հոդվածի 2-րդ մասով սահմանված է եղել, որ հարկային ծառայողի վերապատրաստման անցկացման կարգը և պայմանները սահմանում է Հայաստանի Հանրապետության կառավարությունը:
	«Մաքսային ծառայության մասին» և «Հարկային ծառայության մասին» օրենքների վերոնշյալ դրույթներին համապատասխան և դրանց կիրարկումն ապահովելու նպատակով համապատասխանաբար ընդունվել են Հայաստանի Հանրապետության կառավարության 2002 թվականի դեկտեմբերի 13-ի «Մաքսային ծառայողի վերապատրաստման անցկացման կարգը և պայմանները սահմանելու մասին» № 2098-Ն և 2003 թվականի հունվարի 30-ի «Հարկային ծառայողի վերապատրաստման անցկացման կարգը և պայմանները սահմանելու մասին» № 122-Ն որոշումները:
««Մաքսային ծառայության մասին» օրենքում փոփոխություններ և լրացումներ կատարելու մասին» 21.01.2020թ․ ՀՕ-18-Ն օրենքի 11-րդ հոդվածով 22.02.2020թ-ից ուժը կորցրած է ճանաչվել «Մաքսային ծառայության մասին» օրենքի 16-րդ հոդվածը, միաժամանակ նույն օրենքի 10-րդ հոդվածով նոր խմբագրությամբ շարադրված «Մաքսային ծառայության մասին» օրենքի 15-րդ հոդվածով սահմանվել է, որ մաքսային ծառայողների վերապատրաստման հետ կապված հարաբերությունները կարգավորվելու են «Քաղաքացիական ծառայության մասին» օրենքով։ ««Հարկային ծառայության մասին» օրենքում փոփոխություններ և լրացումներ կատարելու մասին» 21.01.2020թ․ ՀՕ-17-Ն օրենքի 20-րդ հոդվածով 22.02.2020թ-ից ուժը կորցրած է ճանաչվել «Հարկային ծառայության մասին» օրենքի 21-րդ հոդվածը, միաժամանակ նույն օրենքի 19-րդ հոդվածով նոր խմբագրությամբ շարադրված «Հարկային ծառայության մասին» օրենքի 19․1-ին հոդվածով սահմանվել է, որ հարկային ծառայողների վերապատրաստման հետ կապված հարաբերությունները կարգավորվելու են «Քաղաքացիական ծառայության մասին» օրենքով։
[bookmark: _GoBack]2022 թվականի հունվարի 1-ից ուժի մեջ մտած ««Մաքսային ծառայության մասին» օրենքում փոփոխություններ և լրացումներ կատարելու մասին» 16․12․2021թ․ՀՕ-424-Ն օրենքի 4-րդ հոդվածով «Մաքսային ծառայության մասին» օրենքի 15-րդ հոդվածը շարադրվել է նոր խմբագրությամբ և 2-րդ մասով սահմանվել է, որ բոլոր մաքսային ծառայողները մաքսային մարմնի ղեկավարի սահմանած կարգով ենթակա են պարտադիր վերապատրաստման ոչ ուշ, քան 3 տարին մեկ անգամ։ Իսկ 2022 թվականի հունվարի 1-ից ուժի մեջ մտած ««Հարկային ծառայության մասին» օրենքում փոփոխություններ և լրացումներ կատարելու մասին» 16․12․2021թ․ ՀՕ-423-Ն օրենքի 4-րդ հոդվածով նոր խմբագրությամբ է շարադրվել «Հարկային ծառայության մասին» օրենքի 19․1-ին հոդվածը, որի 2-րդ մասով սահմանվել է, որ բոլոր հարկային ծառայողները հարկային մարմնի ղեկավարի սահմանած կարգով ենթակա են պարտադիր վերապատրաստման ոչ ուշ, քան 3 տարին մեկ անգամ։ Եվ «Մաքսային ծառայության մասին» և «Հարկային ծառայության մասին» օրենքների վերոնշյալ դրույթների կիրարկումն ապահովելու նպատակով 2023 թվականի ապրիլի 26-ին ընդունվել է Հայաստանի Հանրապետության պետական եկամուտների կոմիտեի նախագահի
«Հարկային կամ մաքսային ծառայողների պարտադիր (այդ թվում՝ առաջխաղացման նպատակով) վերապատրաստում անցնելու կարգը, պարտադիր (այդ թվում՝ առաջխաղացման նպատակով) վերապատրաստման ծրագրի բովանդակությանը ներկայացվող պահանջները սահմանելու մասին» № 401-Լ հրամանը։
Ելնելով վերոգրյալից` անհրաժեշտություն է առաջացել «Հայաստանի Հանրապետության կառավարության 2002 թվականի դեկտեմբերի 13-ի № 2098-Ն և 2003 թվականի հունվարի 30-ի №122-Ն որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման։ 
2․ Ակնկալվող արդյունքը 
«Հայաստանի Հանրապետության կառավարության 2002 թվականի դեկտեմբերի 13-ի № 2098-Ն և 2003 թվականի հունվարի 30-ի № 122-Ն որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման արդյունքում կապահովվի «Մաքսային ծառայության մասին», «Հարկային ծառայության մասին» օրենքների և Հայաստանի Հանրապետության պետական եկամուտների կոմիտեի նախագահի 2023 թվականի ապրիլի 26-ի № 401-Լ հրամանի գործող դրույթների կիրարկումը:

	3․ Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

	«Հայաստանի Հանրապետության կառավարության 2002 թվականի դեկտեմբերի 13-ի № 2098-Ն և 2003 թվականի հունվարի 30-ի №122-Ն որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ լրացուցիչ ֆինանսական միջոցների ներգրավման անհրաժեշտություն առկա չէ, պետական բյուջեի եկամուտների և ծախսերի ավելացում կամ նվազեցում չի նախատեսվում:
	4․Նախագծի մշակման գործընթացում ներգրավված ինստիտուտները և անձինք
	«Հայաստանի Հանրապետության կառավարության 2002 թվականի դեկտեմբերի 13-ի № 2098-Ն և 2003 թվականի հունվարի 30-ի № 122-Ն որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը մշակվել է Հայաստանի Հանրապետության պետական եկամուտների կոմիտեի անձնակազմի կառավարման վարչության կողմից:
	5․ Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026թթ․ ծրագիր, ոլորտային և/կամ այլ ռազմավարություններ․
	«Հայաստանի Հանրապետության կառավարության 2002 թվականի դեկտեմբերի 13-ի № 2098-Ն և 2003 թվականի հունվարի 30-ի №122-Ն որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունումը անմիջականորեն չի բխում որևէ ռազմավարական փաստաթղթից։

